
GOUVÈNÈ CUOMO ANONE AKÒ KONTRA TWA ZAN AVÈK FEDERASYON 
ANPLWAYE PIBLIK ETA NEW YORK LA YO 

 
Jodi a, Gouvènè Andrew M. Cuomo te anonse administrasyon li an te rive jwenn yon 
akò travay pou twa zan avèk Federasyon Anplwaye Piblik Eta New York la yo (New 
York State Public Employees Federation, PEF). PEF se youn nan sendika ki pi laj nan 
Etazini epi se dezyèm sendika ki pi laj pou anplwaye leta nan New York, ki reprezante 
54 000 anplwaye. 
 
Gouvènè Cuomo te di: “Atravè negosyasyon kolaboratif ak koperatif yo, eta te rive 
jwenn yon akò avèk Federasyon Anplwaye Piblik la yo nan kad kontra anplwa yo. 
Anplwaye piblik nou yo jwe yon wòl enpòtan nan fonksyonnman New York epi 
kontribisyon eksepsyonèl yo a yo ap kontinye fè eta sa a vanse pou pi devan. Nouvo 
kontra a jwenn yon ekilib ant asire nou trete fonksyonè piblik nou yo san patipri, pandan 
nou ap reyafime angajman nou pran pou disiplin fiskal kontribiyab yo merite an menm 
tan. Sa a se yon pa enpòtan nan efò nou ap fè pou nou mentni mendèv eksepsyonèl 
New York la, epi mwen atann pou nou kontinye travay ansanm pou anpil ane k ap vini 
ankò.” 
 
Prezidan PEF la Wayne Spence te di: “Nan non 54 000 manm PEF la yo, mwen vle 
remèsye Gouvènè Cuomo, manm pèsonèl chanm egzekitif la yo ak pwofesyonèl 
negosyasyon GOER (Governor’s Office of Public Relations) yo pou travay di yo te fè ak 
koperasyon yo nan kad akò sa a. Sa ki pi enpòtan toujou, mwen vle remèsye manm 
ekip kontra PEF la yo ki te travay di, san pran souf pandan de ane ki sot pase a yo sou 
kontra sa a, ekip kontra te apwouve l nan linanimite epi yo te rekòmande pou Konsèy 
Egzekitif PEF la apwouve l epi pou manm PEF la yo ratifye l. Mwen fyè mwen te fè pati 
pwosesis sa a epi mwen atann kontra sa a pral ratifye pou twa zan.” 
 
Akò kontra twa zan an gen ladan l yon ogmantasyon 2 pousan an 2016-17, yon 
ogmantasyon 2 pousan an 2017-18, ak yon ogmantasyon 2 pousan an 2018-19. Eta 
ansanm ak PEF, toulede dakò pou yo travay ansanm sou yon plan pou redwi depans 
swen sante enkontwolab la yo. Yo pral pibliye lòt eleman ki nan kontra yo trè 
pwochènman.  
 
Kounye a, Konsèy Egzekitif la dwe apwouve kontra a epi manm li yo dwe ratifye l.  

